
Uttale til saka

I 2. Gongs høyring for områdereguleringa for Valestrand, PlanID 12532011003, registrerer me at store delar hagen
vår (gardsnummer 137 og bruksnummer 38 i felt B36) har blitt ein del av infrastrukturløysinga for skulen, og går
med til ny gangveg og veg til ny parkeringsplass.

Me er usikre på om kommunen er klar over at denne delen av hagen er bygd opp med mur, og er i tillegg det
einaste flate stykkjet på tomta vår. Det er denne delen me har i dagleg bruk, og slik det er teikna inn virker det
egentlig unødvendig med inngripen her. For oss som bur her med 4 born og eit ynskje om både å bli her, samt å
bruke uteområdet vårt aktivt ? så er desse inngrepa ganske dramatiske. Me håper derfor at kommunen gjer sitt
beste for at me får beholde  mest mulig av hagen vår på nordvest og sørvest sida av tomta vår.

Mellom anna ser det ut til at gangvegen nedanfor oss (O_SGG06) er lagt inn for å oppfylle krava om å ha ei
universelt utforma løysing. Denne vegen går frå den nye parkeringsplassen til eksisterande veg opp mot skulen.
Etter det me skjønner så er eksisterande veg opp til skulen ikkje universelt utforma, så vi set spørsmål med
formålet denne vegen har i det store biletet.  Sett i lys av dette så meiner me at O_SGG06 må kunne fjernast, evt
flyttast,  slik at den ikkje øydelegg det mest brukte uteområdet til ein barnefamilie.

Me ser og at det er lagt opp til ei løysing med ein stor busslomme med to felt på oppsida sida av vegen. For det
første syns me denne løysinga virker noko overdimensjonert.  For det andre vil me påpeike at det virker noko
merkelig med ei stor busslomme på eine sida av vegen, når det allereie ligg ein skule på nedsida av vegen i
samme området(Danielsen). Så lenge området er planlagt til skulebruk i arealplanen, så meiner me kommunen bør
legge til rette for elevane ved denne skulen og.  Me er naturligvis ikkje ekspertar på området, men for oss virker det
som ei løysing med busslommer på begge sider av vegen vil være ei betre løysing totalt sett.

I tillegg håper me at det er mulig å legge vegen opp til parkeringsplassen slik at den tek minst mulig av tomta vår.

Alle våre kommentarar må sjølvsagt sjåast i lys av at me misser store deler av området vårt i eksisterande
framlegg til arealplan, men me meiner allikevel at dette er såpass tungtveiande argument at me håper kommunen
ser nærare på dei. Me tek gjerne eit møte med planavdelinga for å gå gjennom saka om det er mulig.

Til slutt vil me påpeike at me ikkje er nøgde med saksgangen og formidling av informasjon. Når ei tomt vert direkte
berørt i så stor grad, burde det gå ut ein meir eksplisitt beskjed om endringane og kva dei inneber - spesielt når det
er så store endringar ved 2. gongs høyring. For vår eigen del så meiner me at me har klart å orientere oss rundt på
heimesidene dykkar og i dokumenta som ligg der, med litt flaks og litt datakyndighet. Likevel er det ikkje godt nok,
då mange av kommunens innbyggjarar (spesielt dei eldre) ikkje er aktive brukarar av internett, og planavdelinga
bør då sjå på korleis ein formidler informasjon slik at den både når ut ? og er forståeleg.

Venleg helsing
Knut Arild Lisæter og Tone Tepstad Lisæter,
Gardsnummer 137, bruksnummer 38


